
Inatsisartunut ilaasortaq 
Naaja H. Nathanielsen, (attaviitsoq) 
  
 

Aatsitassarsiornermut Aningaasaateqarfik pillugu inatsisip allanngortinneqarnis-

saa pillugu § 37-imi apeqqut nr. 173-imut akissuteqaatit 

 

 

Apeqq. 1. 

Aningaasaqarnermut naalakkersuisoqarfimmi sulisinnaassutsikkut naammassin-

nissinnaanerit suut amigaatigineqarpat UPA 2015-imi oqaluuserisap 120-ip Aatsi-

tassarsiornermut Aningaasaateqarfimmut tunngasup neriorsuutigineqartutut 

atuuttussanngortinneqarsinnaannginneranut? 

 

Akissutit 

Aningaasaqarnermut Naalakkersuisoqarfiup piginnaasanik pisariaqartinneqartunik pe-

qarnissaa nalilerneqarpoq. Naalakkersuisoqarfik killeqanngitsunik isumalluutinik atugas-

saqanngilaq taamaattumillu suliassaminik ingerlaavartumik tulleriiaarisariaqarluni matu-

mani ilanngullugu inatsisissatut siunnersuutini pissutsit ataatsimoortut naammassillugit 

suliarinerinut naammattumik piffissaqarfiginissai qularnaarniarlugit. 

 

Apeqq. 2. 

Atuuttussanngortitsinerup kinguaatsoornera Naalakkersuisut sakkortuumik aker-

liunerannik patsiseqarpa? 

 

Akissutit  

Naamik Takuuk apeqqut 1-imut akissut.   

 

Apeqq. 3.  

Naalakkersuisut qularnaarsinnaavaat siunnersuutip uani qinigaaffimmi saqqum-

miunneqarnissaa? 

 

Akissutit 

Naalakkersuisut siusinnerusukkut oqaatigineqareersutut aatsitassarsiornermut aningaa-

saateqarfik pillugu inatsisip allanngortinneqarnissaanut inatsisissatut siunnersuummik 

UKA 2017-imi saqqummiussisinnaaneq piviusorsiortutut isigaat. 

